
Қазіргі ақпараттық және цифрлық технологиялардың күнделікті өміріміздің маңызды 

бөлігіне айналған тұсында, трансверсалды дағдыларды дамыту қоғамда оңтайлы бейімделу 

мен өзін-өзі жүзеге асыруда ерекше орын алады. Шығармашылық және сыни тұрғыдан 

ойлау, қарым-қатынас, ынтымақтастық орнатуда трансверсалды дағдылар қазіргі қоғамдағы 

қажетті құзыреттер жиынтығын құрайды. Ал медиабілім үдерісі қажетті құрамдас бөлігі 

ретінде, студенттерде осы дағдыларды дамытуда шешуші рөл атқарады. 

Заманауи технологиялардың дамуымен және әртүрлі медиа-ресурстар арқылы 

ақпаратқа қол жетімділіктің кеңеюімен студенттер тек жоғары мамандандырылған кәсіби 

дағдыларды ғана емес, сонымен қатар ақпаратпен тиімді өзара әрекеттесуге, сыни тұрғыдан 

ойлауға және негізделген шешімдер қабылдауға мүмкіндік беретін пәнаралық 

құзыреттіліктердің кең спектрін дамыту қажеттілігіне тап болады. 

Медиабілім беру — студенттердің медиа және ақпараттық технологиялар саласындағы 

дағдылары мен құзыреттерін дамытуға бағытталған білім беру жүйесінің маңызды элементі 

болып табылады. Бұл студенттерге ақпараттық кеңістік мен цифрлық ресурстарды 

пайдаланудағы тиімді қарым-қатынас пен ынтымақтастық қабілетін дамытуға көмектеседі. 

Сондай-ақ, үздіксіз білім алуға және білімді жаңартуға баса назар аударатын заманауи білім 

беру моделіне сәйкес өмір бойы қажетті құзыреттерді дамытуға көмектеседі. 

ЮНЕСКО - ның құжаттарында медиабілім беру «педагогикалық теория мен 

практикадағы нақты және автономды білім саласының бөлігі ретінде қарастырылатын қазіргі 

заманғы бұқаралық коммуникация құралдарын игеру үшін теория мен практикалық 

mailto:perizatbs@mail.ru
mailto:nurgul.a@internet.ru

дағдыларды оқыту», — деп түсініледі. Сонымен қатар, ЮНЕСКО медиабілім беруді «барлық 

мемлекеттердің ұлттық оқу жоспарларына, өмір бойы қосымша, бейресми және білім беру 

жүйесіне» енгізуді ұсынады [1]. 

Медиабілім беру — жаһандық ақпараттық қоғам жағдайында жаңа ақпараттық 

технологияларды, ең алдымен, бұқаралық коммуникацияның электрондық құралдарының 

қызметінде пайдалану ретінде қарастырылады. Сонымен қатар, медиабілім беру әлеуметтік 

интеграцияны мен азаматтық қоғамды қалыптастырудың және жеке тұлғаның сыни 

ойлауының ең тиімді әдістерінің бірі тұрғысынан беріледі [2]. 

А. В. Шариков медиабілім беруді әлеуметтік үдеріс ретінде қарастырған болатын. 

Оның пікірінше, медиабілім беру — бұл адамның медиатизацияланған әлеуметтік 

коммуникация мәдениетін қалыптастыру үдерісі. Медиатизацияланған әлеуметтік 

коммуникация мәдениетін қалыптастыру үшін сауатты реципиент және сауатты 

коммуникатор ретінде де бұқаралық ақпарат құралдарымен жұмыс істеу дағдыларын 

қалыптастыру қажет, бұл басқалардың әлеуметтік әрекеттерін және адамға қатысты 

әлеуметтік күштердің мүдделерін түсінуге көмектеседі [3]. 

Медиабілім үдерісі заманауи білім беру жүйесінің маңызды құрамдас бөлігі болып 

табылады. Бұл студенттерге ақпараттық қоғамға сәтті интеграциялауда қажетті дағдыларды 

дамытуға көмектеседі. Ақпарат ағынында еркін бағдарланып және цифрлық дәуірде саналы 

шешімдер қабылдай алатын және сыни ойлайтын азаматтардың қалыптасуына ықпал етеді. 

Демек, қазіргі білім беру жүйесінде медиабілім берудің өзектілігі сөзсіз және 

ақпараттық-коммуникациялық технологиялардың қарқынды дамуымен және ақпарат алу 

тәсілдеріндегі өзгерістермен тығыз байланысты. Оны келесі аспектілер арқылы қарастырсақ 

болады: 

1. Бүгінгі таңда студенттер интернет пен әлеуметтік медиа арқылы қол жетімді әр түрлі 

медиа форматтағы ақпараттың үлкен көлемімен кездесіп, бұл ақпаратты тиімді іздеу, бағалау 

және пайдалану үшін жеткілікті дағдылар мен құралдар қажеттілігі туындайды. Медиабілім  

беру студенттерге ақпаратпен сапалы және жауапкершілікпен жұмыс істей алатындай сыни 

ойлау мен этикалық бағдарды дамытуға көмектеседі. 

2. Интернет кеңістігінде жалған жаңалықтар мен жалған ақпараттың таралуы қоғамдық 

пікір мен шешім қабылдауға әсер ететін маңызды мәселе. Осы орайда, медиабілім беру 

студенттерге ақпарат көздерін тексеру, талдау және бағалау, сондай-ақ медиа ортадағы 

манипуляция және әсер ету механизмдері туралы хабардар болу дағдыларын дамытуға ықпал 

етеді. 

3. Цифрлық технологияның қарқынды дамуына және қоғамның цифрлық 

трансформациясына байланысты цифрлық дағдыларды меңгеру барған сайын маңыздылығы 

артуда. Ал, медиабілім беру цифрлық сауаттылықты дамытуға, соның ішінде әртүрлі 

цифрлық құралдармен жұмыс істеу, цифрлық құралдардың жұмыс істеу принциптерін түсіну 

және олармен коммуникация, контент құру және мәселелерді шешу үшін тиімді пайдалану 

қабілетін дамытуға әсері бар. 

4. Медиабілім негізінде студенттердің әртүрлі медиа форматтарды, жанрларды 

қабылдауы құндылықтарды дамытып, өзіндік пікірлер мен жан-жақты түсініктердің 

дамуына әсерін тигізеді. Сондай-ақ, толеранттылықты, сыйластықты, әртүрлі мәдени және 

әлеуметтік контекстерді ескере отырып, медиа хабарламаларды талдау және түсіндіру 

қабілетін дамытуға ықпал етеді. 

5. Медиабілім беру сыни ойлау, қарым-қатынас, ынтымақтастық, шығармашылық және 

проблемалық ойлау сияқты трансверсалды дағдыларды дамытудың тиімді құралы болып 

табылады. Бұл дағдылар өзгермелі ақпараттық қоғамда және еңбек нарығында сәтті 

бейімделу үшін, сондай-ақ өзін-өзі анықтау мен азаматтық жауапкершілікті дамыту үшін 

қажет екені анық. 

Қазіргі білім беру үдерісіндегі медиабілім берудің қажеттілігі студенттерге ақпараттық 

қоғамның белсенді және жауапты қатысушылары болуға көмектесуімен айқындалады. 

Медиабілім беру арқылы трансверсалды дағдыларды дамыту сыни ойлауды, этикалық 

зейінді, цифрлық сауаттылықты және цифрлық ортада тиімді қарым-қатынас пен 

ынтымақтастық қабілетін қалыптастыруға ықпал етеді. Бұл студенттерге тез өзгеретін 

ақпараттық ортаға бейімделуге, шығармашылықты дамытуға және күнделікті өмірде 

кездесетін мәселелерді тиімді шешуге көмектеседі. 

Трансверсалды дағдылар кәсіптер секторларының кең ауқымын қамтитын, негізгі 

дағдылар немесе жұмсақ дағдылар, адамның жеке дамуының негізі деп атайды. 

Трансверсалды дағдылар мен құзыреттер еңбек нарығында табысқа жету үшін қажетті 

«қиын» дағдылар мен құзыреттерді дамытудың негізгі блоктары болып табылады [4, 16]. 
ЮНЕСКО-ның жазбасында трансверсалды дағдылар — бұл белгілі бір жұмысқа, 

тапсырмаға, оқу пәніне немесе білім саласына арнайы қатысы жоқ, бірақ әртүрлі 

жағдайларда және жұмыс жағдайында қолдануға болатын дағдылар ретінде қарастырылатын 

дағдылар. Бұл дағдылар білім алушыларға өзгерістерге сәтті бейімделу және мағыналы, 

өнімді өмір сүру үшін көбірек қажеттілігі айтылған. Сонымен қатар, ЮНЕСКО өтпелі 

дағдылардың алты санатын анықтайды: 

1. Сыни және инновациялық ойлау 

2. Тұлғааралық дағдылар 

3. Тұлғаішілік дағдылар 

4. Жаһандық азаматтық 

5. Медиа және ақпараттық сауаттылық 

6. Басқалары, яғни мәселелерді шешу, қарым-қатынас, топтық жұмыс және 

көшбасшылық кіруі мүмкін [5]. 

Осы құрылым шеңберіндегі трансверсалды құзыреттер Азия-Тынық мұхиты 

елдеріндегі әртүрлі зерттеулердің басты назарында болып, 2015 жылғы құжат құзыреттерді 

негізгі білімге енгізудің «саясаты мен практикасы» мәселелерін зерттеді [6]. 

 

Білім беру саясаты мен практикасындағы трансверсалды 

құзыреттер (ЮНЕСКО, 2015 ж.) 

 

Осылайша, трансверсалды дағдылар қазіргі қоғамда маңызды орын алып, өмір мен 

кәсіби қызметтің әртүрлі салаларында қолданылатын дағдылардың кең ауқымын білдіреді. 

Болашақ мамандардың сыни тұрғыдан ойлау, қарым-қатынас, ынтымақтастық, 

мәселелерді тиімді шешу, өзін-өзі басқару сияқты трансверсалды дағдыларын дамыту, 

қоғамдық ортада сәтті бейімделуге және әртүрлі жағдайларда икемді болуға көмектеседі. 

Трансверсалды дағдылар тиімді жұмыс істеуге, мәселелерді шешуге, адамдармен 

байланыс орнатуға және бастама көтеруге, бәсекеге қабілеттілікті дамытып, мансапты 

арттыру мүмкіндіктерін кеңейте алады. Сонымен қатар, трансверсалды дағдылар азаматтық 

жауапкершілік пен белсенді азаматтықты қалыптастыруда маңызды рөл атқарады. Яғни, 

студенттерге ақпаратты талдауға, саналы шешімдер қабылдауға және қоғамдық өмірге 

қатысуға көмектеседі. 

Осылайша, медиабілім үдерісінде трансверсалды дағдыларды дамыту студенттерге тез 

өзгеретін медиа ортаға және жалпы қоғамға сәтті бейімделуге көмектесетінін келесідей 

айқындаймыз: 

 Студенттер медиа ортада кездесетін мәселелер мен қиындықтарды анықтауға және 

оларды шешудің тиімді шешімдерін іздеуге үйренеді; 

 Медиабілім беру студенттердің өз іс-әрекеттерін бақылау, эмоцияларын білу және 

саналы шешімдер қабылдау қабілеттерін дамытуға ықпал етеді; 

 Медиабілім беру студенттерге интернетті, әлеуметтік медианы, мультимедиялық 

құралдарды және т. б. тиімді пайдалану қабілетін қоса алғанда, цифрлық технологиялармен 

жұмыс істеу дағдыларын дамытуға көмектеседі; 

 Медиабілім беру студенттердің медиа технологиялар мен мазмұнды пайдаланудың 

этикалық аспектілері туралы түсініктерін дамытуға, сондай-ақ олардың медиа жасаушылар 

мен тұтынушылар ретіндегі әлеуметтік жауапкершілігін түсінуге ықпал етеді; 

 Медиабілім беру студенттерге жеке басын, өзін-өзі тануын және өзіндік дамуғына 

көмектеседі; 

 Студенттер медиа жобалармен жұмыс істеу кезінде өз уақыттары мен ресурстарын 

тиімді басқаруды үйренеді, бұл олардың жоспарлау, ұйымдастыру және өзін-өзі 

ұйымдастыру дағдыларын дамытады; 

 Медиабілім беру студенттердің жаһандық ақпараттық қоғамда маңызды болып 

табылатын әртүрлі мәдени контексттер мен көзқарастарды түсіну және оларға бейімделу 

қабілетін дамытуға ықпал етеді. 

Демек, медиабілім үдерісінде трансверсалды дағдыларды дамыту заманауи медиа 

ортаға сәтті бейімделуде шешуші рөл атқарады және студенттердің жеке және кәсіби өсуіне 

ықпал етеді, оларды қоғамның сауатты және тиімді қатысушылары етеді. 

Қорытындылай келе, сыни тұрғыдан ойлау және этикалық зейін болашақ мамандарға 

медиа хабарламаларды талдауға және ақпараттандырылған шешімдер қабылдауға мүмкіндік 

береді. Трансверсалды дағдылар қазіргі заманғы білім мен тұлғаның дамуының ажырамас 

бөлігі болып табылады. Яғни, кәсіби дамуға, жеке өсуге қол жеткізуге және басқалармен 

тиімді қарым-қатынас жасауға көмектеседі. Сондықтан медиабілім үдерісінде трансверсалды 

дағдыларды дамытудың өзектілігі сақталады және болашақта маңызды бола бермек. 

трансверсальды дағдыларын дамыту ерекшеліктері қарастырылады. Трансверсальды 

дағдылар ұғымына талдау жасалып, оның мәні мен сипаты ашылған. Сондай-ақ 

трансверсальдық бағыттылық тұрғысынан бағдарлы білім беру ортасын қалыптастыру 

қарастырылған. 

Кез-келген мәдени қоғам үшін басты міндет – жас ұрпақты дұрыс, толық тәрбиелеу, 

білім беру және дамыту. Дені сау, алдына мақсат қоя білетін, саналы, рухани бай және 

адамершілік қасиетке ие тұлғаны тәрбиелеу – мемлекеттің орнықты қалыптасуының және 

оның болашақта бейбіт дамуының аса маңызды кепілі ретінде көрсетіледі [1]. 

Бүгінгі таңда көпшілікке бағдарланған дәстүрлі оқыту моделі барлық білім алушылар 

үшін сәйкес келе бермейтіндігі айдан анық. Әрбір білім алушы өзінің қабілеті, 

қызығушылығы, қалауы мен ойлау бейнесіне қарай бірегей. Сондықтан білім беру саласында 

трансверсальды дағдыларды дамыту үшін маңызды шарт ретінде жеке бас қажеттіліктері мен 

қалауларын ескеру қажет. 

Белгілі бір зерттеу саласында терминологиялық аппаратты кеңейту мәселесі 

анықтамалар арқылы жаңа білімді беру үшін ұғымдар мен терминдердің пайда болуымен 

және дамуымен байланысты. Мақалада «трансверсальдық» терминінің XIX ғасырдағы 

бұрынғы математикалық ұғымдар аясында шектелген контексттерінен адам қызметінің басқа 

түрлерінде таралу аймағын кеңейтуге дейінгі эволюциясын қарастыруға тырыстық. Бұл 

лексикалық құбылыс білім беру кеңістігінде, сондай-ақ білім беру қызметтерінің нарығында 

